
Tilgangur:



Að læra að við erum með frjálsan vilja og við getum valið hvort sem er hið
góða eða hið illa.
Syndin skaðar ekki aðeins syndarann og samband hanns við Guð heldur
allt samfélagið. Við syndgum ef við óhlýðnumst Guði. Að læra að til eru
stórar og litlar syndir.
Að læra að: Við biðjum Guð hvern morgun að hjálpa okkur að gera gott og
forðast illt.

Námsefni:
Leyfið börnunum að koma til mín, 32. kafli, bls 34
Tíst með Guði, 4.13 bls 346
Myndband:
https://youtu.be/QKhuWT30WdY
Myndband:
https://youtu.be/vJszgq2_x1Y
Biblían:
https://biblian.is/biblian/lukasargudspjall-15-kafli/

Hugmynd af kennslustund:
Lesum saman um syndirnar og ræðum saman um þær.
Horfum á myndbönd um syndirnar.
Lesum saman í Lúkasarguðspjalli, 15. Kafla, 1-10

Syndirnar

https://youtu.be/QKhuWT30WdY

https://biblian.is/biblian/lukasargudspjall-15-kafli/


Menn reyna að lifa kristilegu lífi. Samt verður þeim stundum á vegna þess
að þeir gera ekki það sem gott er. Það köllum við synd.
Syndir eru viljandi brot á boðorðum Guðs.
Ekki eru allar syndir jafn alvarlegar. Það er alltaf rangt að stela, en ekki er
jafn alvarlegt að stela tíu krónum og tíu þúsund krónum. Ekki er heldur jafn
alvarlegt að stela tíu krónum frá ríkum manni og manni sem á næstum
enga peninga.
Til eru stórar og litlar syndir.
Þegar við brjótum boðorð Guðs viljandi og um er að ræða alvarlegt mál þá
glötum við vináttu Guðs. Þá njótum við ekki lengur náðar. Við höfum gert
uppreisn gegn Guði. Það köllum við dauðasynd.
Við drýgjum dauðasynd þegar við brjótum viljandi gegn vilja Guðs í
alvarlegu máli.
Guð vill til að mynda að við berum virðingu fyrir lífinu. Þegar við drepum
einhvern viljandi og meðvitað þá drýgjum við dauðasynd. Guð vill einnig að
við berum virðingu fyrir mannorði annarra. Þegar við spillum mannorði
annarra viljandi og meðvitað þá drýgjum við mikla synd. Þegar menn bera
illan hug hver til annars eða talast alls ekki við þá er það mikil synd.
Við glötum náðinni og erum ekki lengur Guðs börn ef við drýgjum
dauðasynd. Þá komumst við ekki heldur til himna.
Dauðasynd er því mjög alvarlegt mál. Ekki nægir aðeins að biðja
einfaldlega um fyrirgefningu vegna dauðasyndar.
Við verðum að skrifta til að hljóta fyrirgefningu dauðasyndar.
Smærri syndir köllum við líka vanrækslusyndir.
Vanrækslusyndir eru minni brot gegn vilja Guðs eða stórar syndir
sem við höfum drýgt ómeðvitað og ekki alveg viljandi.
Við getum til að mynda skrökvað til að bjarga okkur úr vandræðum eða
hugsað um dónaleg orð. Við getum líka vanrækt að gera skyldu okkar, svo
sem að hjálpa til á heimilinu. Vanrækslusyndir eru ekki eins slæmar og
dauðasyndirnar. Samt ber líka að varast vanrækslusyndirnar. Því litlar
syndir geta stækkað fyrr en nokkurn varir. Og litlar syndir eru líka syndir
þegar allt kemur til alls.



Stundum getur þig langað til að gera eitthvað sem þú mátt ekki. Það kallast
freisting.
Er freisting líka synd? Nei, það er ekki þín sök því hugsanirnar koma
einfaldlega. Auðvitað reynum við að bægja þess háttar hugsunum frá okkur
því annars gætum við syndgað. Þess vegna skulum við muna þetta:
Freisting er ekki synd ef við hugsum ekki um hana af ásetningi.



Hvað eru syndir?
Syndir eru viljandi brot á boðorðum Guðs.

Eru allar syndir jafn alvarlegar?
Til eru stórar og litlar syndir.

Hvenær drýgjum við dauðasynd?
Við drýgjum dauðasynd þegar við brjótum viljandi gegn vilja Guðs í
alvarlegu máli.

Hvað gerist ef við drýgjum dauðasynd?
Við glötum náðinni og erum ekki lengur Guðs börn ef við drýgjum
dauðasynd. Þá komumst við ekki heldur til himna.

Hvernig fáum við fyrirgefningu dauðasyndar?
Við verðum að skrifta til að hljóta fyrirgefningu dauðasyndar.

Hvað eru vanrækslusyndir?
Vanrækslusyndir eru minni brot gegn vilja Guðs eða stórar syndir
sem við höfum drýgt ómeðvitað og ekki alveg viljandi.

Er freisting synd?
Freisting er ekki synd ef við hugsum ekki um hana af ásetningi.



Tíst með Guði:

Hvað er synd?

Synd er það að óhlýðnast Guði viljandi í hugsun, orði, athöfn og vanrækslu.
Það merkir að við brjótum gegn vilja Guðs. Til þess að hugsanir, orð eða
athafnir geti verið synd, verðum við að kjósa það af frjálsum vilja, eða við
vanrækjum að gera það sem við hefðum getað gert. Aðeins Jesús og María
hlýddu Guði fullkomlega. Allir aðrir eru syndarar.

Og samt ætlaðist skapari okkar ekki til þess að við syndguðum. Hann gaf
okkur frelsi og æðsta þrá hans er sú að við kjósum hann af fúsum og
frjálsum vilja. Guð gerði okkur í sinni mynd, líkan sér (1MÓS 1:26). Í hvert
sinn sem við syndgum verðum við ólíkari honum. Þeim mun fleiri syndir
sem við drýgjum, þeim mun minna verður eftir af okkur sjálfum og því
verður mun erfiðara að nálgast Guð. Þess vegna er svo alvarlegt að
syndga.

Dauðasyndirnar
Þó að alltaf sé rangt að syndga eru sumar syndir verri en aðrar. Verstu
syndirnar kallast dauðasyndir. Þrennt einkennir dauðasyndirnar:

· Um er að ræða alvarlegt atriði, m.ö.o. mjög alvarlegt brot, til
dæmis brot á einu af boðorðunum tíu.

· Syndin er framin vitandi vits, þ.e. viðkomandi er sér fullkomlega
meðvitaður um þá staðreynd að það sem hann gerir er rangt.

· Syndin er framin viljandi, af ásettu ráði og án þrýstings frá
öðrum.

Við tölum um dauðasyndir vegna þess að náð Guðs getur ekki lifað innra
með okkur ef við höfum gert eitthvað svo slæmt: Nærvera Guðs, og þar
með kærleikurinn, deyr hið innra. Afleiðingin er sú að við erum ekki lengur í



náðarástandi og getum ekki komist til himna fyrr en þessi náð hefur verið
endurnýjuð. Við verðum sannarlega að opna hjarta okkar fyrir miskunn
Guðs. Aðeins með því að iðrast og biðjast fyrirgefningar Guðs getum við
losnað úr þessum skelfilegu aðstæðum.

Dauðasyndirnar sjö

Þessar syndir eru kallaðar dauðasyndirnar sjö vegna þess að þær drepa líf
sálarinnar. Þær eru grundvallarorsök allra annarra synda og lasta.

1. drambsemi
2. ágirnd
3. óhóf
4. óskírlífi
5. öfund
6. reiði
7. leti

Minni háttar syndir
Allar aðrar syndir en dauðasyndir eru kallaðar minni háttar syndir. Þessi
skilgreining kann að virðast léttvæg en þessar syndir eru samt
raunverulegar syndir. Þær eyðileggja ekki að fullu nærveru Guðs í okkur,
heldur gera hana veikari og ef við höldum áfram að syndga verður hún enn
veikari. Þeim mun fleiri syndir sem við drýgjum, þeim mun auðveldara
verður það fyrir okkur að segja: „Hverjum er ekki sama, hvaða máli skiptir
það?“ En ef við erum heiðarleg þá vitum við að að syndirnar valda
óhamingju. Og þess vegna er gott að biðja Guð fyrirgefningar aftur og aftur
og lifa hamingjusömu lífi með hann sér við hlið.

Elskum en dæmum ekki



Mjög auðvelt er að sjá syndir og ágalla annarra en oft er erfiðara að sjá þá
hjá sjálfum sér! Jesús sagði: „Hví sér þú flísina í auga bróður þíns, en tekur
ekki eftir bjálkanum í auga þínu?“ (MATT 7:3). Þess vegna er það góð regla
að vera strangur við sjálfan sig og ganga oft til skrifta (SJÁ TÍST 3.38), en
gagnrýna síður aðra fyrir syndir þeirra.

Í Biblíunni er frásögnin af mönnunum sem vildu grýta konuna sem gerst
hafði sek um hórdómsbrot. Jesús sagði við þá: „Sá yðar, sem syndlaus er,
kasti fyrstur steini á hana“ (JÓH 8:7). En auðvitað var enginn þeirra
syndlaus og því fóru þeir burt, einn af öðrum. Jesús sagði við konuna: „Far
þú. Syndga ekki framar“ (JÓH 8:11). Í hvert sinn sem við játum syndir okkar
fyrir presti, vill Jesús líka segja okkur það sama, aftur og aftur: „Syndir þínar
eru fyrirgefnar. Far þú í friði og syndga ekki framar.“

Þegar við syndgum óhlýðnumst við Guði. Við það rofna tengsl okkar við
hann en eru endurreist með syndajátningu okkar.




